
PEKELILING PENSIJILAN HALAL MALAYSIA BILANGAN 1 TAHUN 2017

PINDAAN PELAKSANAAN PENGIKTIRAFAN BADAN PENSIJILAN HALAL
LUAR NEGARA YANG DIIKTIRAF JAKIM DI NEGARA-NEGARA BENUA EROPAH

TUJUAN

Pekeliling ini bertujuan memaklumkan mengenai mengenai pindaan ke atas Pekeliling
Pensijilan Halal Malaysia Bilangan 3 Tahun 2012 berkaitan Pelaksanaan Pengiktirafan
Badan Pensijilan Halal Luar Negara Yang Diiktiraf Oleh JAKIM.

LATAR BELAKANG

2. Mesyuarat Panel Pengesahan Halal Luar Negara Bilangan 1 dan 2 Tahun 2015
telah mengambil perhatian mengenai isu berkaitan had kuasa badan pensijlan halal luar
negara bagi negara-negara Kesatuan Eropah. Mesyuarat tersebut telah bersetuju
supaya pindaan dibuat bagi membolehkan had kuasa tersebut diperluaskan dengan

mengambil kira negara-negara bukan anggota Kesatuan Eropah.

3. Lanjutan itu, produk yang dihasilkan di negara Kesatuan Eropah boleh
dipersijilkan oleh badan pensijilan halal di benua Eropah atau sebaliknya. Sebagai
contoh, produk yang dihasilkan di negara Switzerland (negara bukan Kesatuan Eropah)
boleh dipersijilkan oleh badan pensijilan halal yang diiktiraf di Belgium (negara
Kesatuan Eropah).

PELAKSANAAN

4. Pindaan yang terlibat adalah pada perenggan10(iii)(a) Pekeliling Pensijilan Halal

Malaysia Bilangan 3 Tahun 2012 seperti berikut:

Perenggan asal:

Perenggan baru:

negara-negara di Kesatuan Eropah. Bagi negara-negara di
Kesatuan Eropah, pengiktirafan daripada badan pensijilan halal
yang diiktiraf oleh JAKIM adalah meliputi produk-produk yang
dikeluarkan di negara berkenaan dan seluruh negara anggota di

Kesatuan Eropah.

negara-negara di benua Eropah (termasuk Kesatuan Eropah).
Bagi negara-negara di benua Eropah (termasuk Kesatuan
Eropah), pengiktirafan daripada badan pensijilan halal yang
diiktiraf oleh JAKIM adalah meliputi produk-produk yang
dikeluarkan di negara berkenaan dan seluruh negara-negara di

benua Eropah (termasuk Kesatuan Eropah).

9. " Pindaan hanyalah ke atas perenggan 10(iii)(a), manakala kandungan perenggan

lain adalah masih terpakai dan berkuat kuasa.

TARIKH KUAT KUASA

6. Pekeliling ini berkuatkuasa mulai 2 Mei 2017 dan semua syarikat/ pemohon

Pensijilan Halal Malaysia hendaklah mematuhi dan mengambil maklum berkenaan

pelaksanaan Pekeliling ini.

&z Pekeliling ini diterbitkan berdasarkan Perintah Perihal Dagangan (Perakuan dan
Penandaan Halal) 2011.

(@

(TAN SRI DATO' HAJI OTHMAN BIN MUSTAPHA)
Ketua Pengarah,

Jabatan Kemajuan Islam Malaysia,
/g April 2017

